
[bookmark: _Hlk209261772]Насия савдо бозори Этика кодекси (кейинги ўринларда — Этика кодекси) Ўзбекистон ФинТех Ассоциацияси (кейинги ўринларда — ФинТех Ассоциацияси) томонидан насия савдо бозори иштирокчилари билан ҳамкорликда истеъмолчилар ҳуқуқлари ва қонуний манфаатларини ҳимоя қилиш, мижозларда қарз юки даражаси ошиб кетиши хавфини камайтириш ҳамда бозор иштирокчилари орасида соғлом рақобат ва молиявий тизим барқарорлигини таъминлаш мақсадида ишлаб чиқилган.
[bookmark: _Hlk211370380]Этика кодекси Ўзбекистон Республикаси ҳудудида Марказий банк билан ўзаро ҳамкорлик тўғрисида Меморандум имзолаган ассоциация(лар) (кейинги ўринларда — ассоциация(лар)) аъзоси бўлган насия савдо ташкилотлари фаолиятида ишонч белгисини (trustmark) олиш талабларини ўз ичига олади.
Этика кодекси сотиб олинган товарлар, бажарилган ишлар ёки кўрсатилган хизматлар ҳақини бўлиб-бўлиб тўлаш тарзида (товар истеъмол кредити) ва пул маблағлари тарзида (молиявий истеъмол кредити) истеъмолчига берувчи насия савдо ташкилотларига нисбатан қўлланилади.
Этика кодексига риоя қилиш насия савдо ташкилотлари учун репутация ва бозор ишончини ошириш, шунингдек бозор иштирокчиларининг ягона қоидалар асосида фаолият юритиш имкониятини яратади.
Мазкур Этика кодекси расмий эълон қилинган кундан эътиборан кучга киради.
[bookmark: _Toc215160818]1. Асосий тушунчалар
Ушбу Этика кодексида қўлланиладиган атамалар қуйидагича маънога эга:
[bookmark: _GoBack][bookmark: _Hlk209248489]насия савдо (BNPL/сервис рассрочки) — насия савдо ташкилоти томонидан истеъмолчига товар ёки хизмат учун тўловни қисмларга бўлиб ёки кечиктириб амалга ошириш имкониятини берувчи савдо тури;
[bookmark: _Hlk208931322]насия савдо ташкилоти (BNPL/сервис рассрочки — насия савдо хизматларини якуний истеъмолчиларга тақдим этувчи, белгиланган тартибда давлат рўйхатидан ўтган тадбиркорлик субъектлари;
ишонч белгиси (trustmark) — насия савдо ташкилотининг фаолияти Этика кодексига мувофиқлигини, шунингдек, мазкур кодекс талабларига риоя қилаётганини тасдиқловчи, ассоциация(лар) томонидан тақдим этиладиган мувофиқлик белгиси. Ишонч белгиси логотип ва уникал рақамли идентификациядан иборат бўлади;
йиллик фоиз ставкаси эквиваленти (APR)[footnoteRef:1] — насия савдо хизматининг тўлиқ қийматини (устама ва комиссияларни қўшган ҳолда) йиллик фоизларда акс эттирувчи кўрсаткич; [1:  Йиллик фоиз ставкаси эквиваленти (APR) қуйидаги формула орқали ҳисобланади:

Бунда, 
a – насия савдо хизмати тўлиқ қийматининг (устама ва комиссияларни қўшган ҳолда) бирйўла тўлов учун нархга нисбати;
n – насия савдо шартномаси муддати (ойлар сони).] 

шартномани жаримасиз бекор қилиш муддати (cooling-off period) — истеъмолчи товарни ишлатмаган ёки унга зарар етказмаган ҳолда насия савдо ташкилотига қайтариб, насия савдо шартномасини ҳеч қандай жарима тўламасдан бекор қилиш ҳуқуқига эга бўладиган, мазкур шартнома тузилган кундан бошлаб икки ҳафтагача бўлган муддат;
биометрик идентификация – жисмоний шахс билан боғланган биометрик назорат шаблонининг идентификатор(лар)ини топиш ва қайтариш учун биометрик рўйхатга олишлар маълумотлар базасидан қидириш жараёни;
ахборот активлари — насия савдо ташкилоти фаолияти учун муҳим бўлган ахборотлар (мижоз маълумотлари, операцион маълумотлар, дастурий таъминот, маълумотлар базалари, ҳодисалар журналлари ва бошқалар) ҳамда уларни сақлаш, узатиш, қайта ишлаш ва муҳофаза қилишга хизмат қилувчи барча ресурслар (ахборот тизимлари ва ресурслари, серверлар, маълумотлар омборлари, алоқа каналлари ва дастурий иловалар).
[bookmark: _Toc215160819]2. Ишонч белгисини олиш тартиби
2.1. 2026 йил 1 январга қадар амалда насия савдо фаолияти билан шуғулланиб келган, ассоциация(лар) аъзоси бўлган, 
Этика кодексига риоя қилиш мажбуриятини олишини эълон қилган 
ва Этика кодексига мувофиқлиги юзасидан ассоциация(лар)нинг ижобий хулосасини олган насия савдо ташкилотлари тўғридан-тўғри ассоциация(лар)нинг ишонч белгисига эга бўладилар. 
Шунингдек, Марказий банк билан ўзаро ҳамкорлик тўғрисида Меморандум имзолаган ассоциация(лар) аъзоси бўлган, Этика кодексига риоя қилиш мажбуриятини олишини эълон қилган ва Этика кодексига мувофиқлиги юзасидан тегишли ассоциациянинг ижобий хулосасини олган тижорат банклари ва микромолия ташкилотлари тўғридан-тўғри ишонч белгисига эга бўладилар.
2.2. 2026 йил 1 январдан бошлаб насия савдо ташкилотлари Ишонч белгисини олишлари учун ассоциация(лар) аъзоси бўлишлари, Этика кодексига риоя қилиш мажбуриятини эълон қилишлари, фаолиятини Этика кодексига тўлиқ мувофиқлаштиришни таъминлашлари, Этика кодексига мувофиқлик юзасидан мустақил баҳоловчи ташкилотнинг ижобий хулосасини олишлари ва унга қатъий риоя қилишлари лозим. 
2.3. Ассоциация(лар)нинг ишонч белгисига эга бўлган насия савдо ташкилотларининг Этика кодексига тўлиқ риоя этилиши бўйича ҳар йили мустақил баҳоловчи ташкилотлар томонидан ўрганиш ўтказилади ҳамда натижаси бўйича ассоциация(лар)га ҳисобот тақдим этилади. 
2.4. Ишонч белгисига эга бўлган насия савдо ташкилотлари рўйхати ассоциация(лар)нинг расмий веб-сайтида эълон қилинади. 
2.5. Мижозлар ва чакана савдо ташкилотларига (мерчант) 
ишонч белгисига эга бўлган насия савдо ташкилотлари билан ҳамкорлик қилиш тавсия этилади. 
[bookmark: _Toc215160820]3. Умумий талаблар
[bookmark: _Toc215160821]3.1. Шартнома шартларини ошкор қилиш талаблари
3.1.1. Насия савдо ташкилотлари ва мижозлар ўртасида шартномалар ёзма шаклда тузилади, агар хизматлар масофадан туриб кўрсатилганда оммавий оферта шаклида ҳам тузилиши мумкин.
3.1.2. Насия савдо ташкилотларининг расмий веб-сайтларида (мавжуд бўлганда) қуйидаги маълумотлар очиқланиши лозим:
- давлат рўйхатидан ўтган ном ҳамда контакт маълумотлари;
- маҳсулотлар бўйича маълумотлар;
- мурожаатларни кўриб чиқиш тартиби;
- барча тўловлар, уларнинг ҳисобланиш усули ҳамда энг юқори миқдори;
- тўловларни амалга ошириш тартиби, шу жумладан муддатидан олдин тўлов қилиш имконияти;
- хизматлардан фойдаланиш шартлари (terms and conditions);
- махфийлик ва шахсга доир маълумотларни қайта ишлаш сиёсати;
- Этика кодексининг нусхасига ҳавола ва ишонч белгиси статуси ҳақида маълумот.
3.1.3. Мижозлар билан насия савдо шартномаси тузилишидан олдин қуйидаги маълумотлар аниқ ва тушунарли тарзда тақдим этилиши зарур:
- товар ёки хизматнинг бирйўла тўлаш учун белгиланган тўлиқ нархи;
- насия савдо бўйича барча устама ва комиссияларни ҳисобга олган ҳолда тўланадиган умумий сумма;
- тўловлар сони ва санаси, ҳар бир тўлов миқдори, биринчи тўлов санаси, тўлов жадвали;
- барча турдаги йиғимлар, жарималар ва уларни қўллаш тартиби;
- насия савдо хизматининг тўлиқ қийматини (устама ва комиссияларни ҳам қўшган ҳолда) йиллик фоизларда (APR) акс эттирилиши;
- шартномани муддатидан олдин, шунингдек, жаримасиз (cooling-off) бекор қилиш шартлари;
- тўловларни ўз вақтида амалга оширмасликнинг оқибатлари 
(шу жумладан, янги операцияларнинг чекланиши, маълумотларни кредит бюросига юборилиши каби) ҳақида маълумот;
- насия савдо ташкилотининг ишонч белгиси рақами; 
- мурожаат учун контакт маълумотлари (телефон, e-mail, мурожаат қилиш формаси ҳаволаси).
3.1.4. Насия савдо ташкилотлари ўзлари кўрсатадиган хизматларга оид шартнома шартларини бир томонлама тартибда ўзгартиришга ёки тўлдиришга ҳақли эмас.
Насия савдо ташкилотлари бир томонлама тартибда устамани камайтиришга, неустойка (жарима, пеня) миқдорини камайтиришга ёки уни тўлиқ ёки қисман бекор қилишга, неустойка (жарима, пеня) ундирилмайдиган муддатни белгилашга ёхуд уни ундиришни бекор қилиш тўғрисида қарор қабул қилишга ҳақли, шунингдек агар қарз олувчининг қарзи ошишига олиб келмаса, шартноманинг бошқа шартларини ўзгартиришга ҳам ҳақли.
3.1.5. Мижозларнинг сўровига асосан уларга қуйидаги ҳужжатларнинг нусхалари (расмийлаштириш шаклидан (онлайн, офлайн) келиб чиқиб) тақдим этилиши мумкин:
- насияга сотиш шартномаси, товарни қабул-топшириш далолатномаси, тўлов жадвали, мижознинг барча амалга оширган тўловлар тарихи ёки бошқа тегишли ҳужжатлар;
- юборилган барча хабарномалар (масалан, муддати ўтган қарзни тўлаш ҳақидаги огоҳлантириш). 
3.1.6. Мижозларга исталган вақтда ўз шахсий кабинетидаги маълумотларига (расмий веб-сайт ёки мобил илова мавжуд бўлганда) тўлиқ кириш имконияти тақдим этилиши таъминланиши лозим. Агар бундай маълумотларга киришда қийинчилик юзага келса, улар сўров асосида тақдим этилиши лозим.
3.1.7. Мижозларга уларнинг тўлов мажбуриятлари ва қарздорлик миқдори ҳақида эслатмалар юборилиши лозим.
3.1.8. Насия савдо ташкилотлари томонидан мижозга ҳужжатлар ва билдиришномаларни электрон шаклда тақдим этишда маълумотларни рухсатсиз фойдаланиш ва тарқалишдан ҳимоя қилишни таъминлаши лозим.
3.1.9. Мижозларнинг шахсий кабинетини ёпиш ёки вақтинча тўхтатиш (фаолиятсиз ҳолатга ўтказиш) тартиби насия савдо ташкилотининг веб-сайтида (мавжуд бўлса) тушунарли ва осон топиладиган ҳолда тақдим этилган бўлиши лозим.
3.1.10. Мижозларга барча ҳужжатлар ва маълумотлар давлат тилида тақдим этилади. Мижозларнинг талабига кўра бошқа тилларда ҳам тақдим этилиши мумкин. 
Агар давлат тилидаги ва таржима қилинган матнлар орасида фарқ ёки зиддият юз берса, давлат тилидаги шакл устувор ҳисобланади.
3.1.11. Агар насия савдо шартномаси бўйича мажбурият кафил томонидан таъминланса, у қуйидаги ҳуқуқларга эга бўлади:
- шартнома ва жавобгарлик шартлари ҳақида тўлиқ маълумот олишга;
- шартномани жаримасиз бекор қилиш муддатидан фойдаланишга;
- мурожаат қилиш ва асосий қарздор каби ҳуқуқларга эга бўлиш.
[bookmark: _Toc215160822]3.2. Рекламага доир талаблар
3.2.1. Насия савдо маҳсулотлари ва хизматларига оид реклама маълумотлари Ўзбекистон Республикасининг “Реклама тўғрисида”ги ва “Истеъмолчиларнинг ҳуқуқларини ҳимоя қилиш тўғрисида” Қонунларига мувофиқ бўлиши лозим.
3.2.2. Реклама ва тарғибот маълумотлари ноаниқ, нотўғри йўналтирувчи ёки чалғитувчи бўлмаслиги талаб этилади. 
3.2.3. Реклама маълумотлари, ҳужжатлар ва маълумотларда “0%”, “бепул” ибораларидан, агар ҳақиқатга мос келмаса, фойдаланмаслик лозим.
3.2.4. Реклама маълумотларида кечиктирилган тўловлар ёки бошқа йиғимлар қўлланилиши мумкинлиги аниқ кўрсатилиши керак.
3.2.5. Исломий молия тамойилларига мувофиқ тақдим этиладиган насия савдо маҳсулотлари рекламасида исломий молия тамойилларига мувофиқлик ҳақида қисқача изоҳ ва исломий молия масалаларини мувофиқлаштирувчи махсус кенгаш (кейинги ўринларда — Махсус кенгаш) хулосаси жойлашган манбага ҳавола тақдим этилиши лозим.
3.2.6. Насия савдо ташкилотлари, айниқса, юзма-юз мулоқот асосидаги маркетинг усулларидан фойдаланилганда, хизматларни агрессив равишда таклиф қилишдан (рад этишга қарамай таклифни узлуксиз такрорлаш) тийилиши керак.
3.2.7. Насия савдо хизматлари “барча мижозлар учун мос” ёки “хавфсиз” эканлиги тўғрисида реклама маълумотлари тарқатилишига йўл қўйилмаслиги лозим.
[bookmark: _Toc215160823]3.3. Мурожаатларни кўриб чиқишга қўйиладиган талаблар
3.3.1. Насия савдо ташкилоти мурожаатларни кўриб чиқиш тартибига эга бўлиши ҳамда ушбу тартибда камида қуйидагилар назарда тутилиши лозим:
- мурожаатлар билан ишлашни ташкиллаштириш;
- мурожаатларни қабул қилиш ва рўйхатга олиш;
- мурожаатларни кўриб чиқиш муддатлари ва уларга жавоб бериш;
- мурожаатларни кўрмай қолдириш ва кўриб чиқишни тугатиш;
- истеъмолчилар ва уларнинг вакилларини қабул қилишни ташкил этиш.
3.3.2. Насия савдо ташкилоти томонидан мурожаатларни кўриб чиқиш тартибининг тўлиқ матни, шунингдек, мурожаатларни қабул қилиш манзиллари (веб-сайт, почта ва электрон манзиллари, телефон рақамлари, онлайн-чат, ижтимоий тармоқлардаги саҳифалар, мобил илова ва бошқалар) тўғрисидаги маълумотлар истеъмолчига кўринарли жойда ўқиш имконияти бўлган ҳолда ўз расмий веб-сайтида ҳамда мобил иловасида барча учун очиқ шаклда жойлаштирилиши лозим.
3.3.3. Насия савдо ташкилоти мобил иловасида истеъмолчилар томонидан мурожаат қолдирилиши учун имконият яратиши ва (ёки) мурожаат юборилиши учун алоқа каналларини (масалан, расмий Telegram каналлари ёки онлайн чатлар) кўрсатиши керак.
3.3.4. Насия савдо ташкилоти истеъмолчилар билан телефон алоқаси орқали боғланишини таъминловчи алоқа коммуникация каналларини ташкил этиб, у орқали истеъмолчиларга насия савдо хизматлари билан боғлиқ ноаниқликлар ва хатоликлар юзасидан маслаҳатлар ва тушунтиришлар беради, шунингдек, оғзаки шаклдаги мурожаатларни қабул қилади.
3.3.5. Насия савдо ташкилоти ходимлари истеъмолчиларга 
насия савдо хизмати кўрсатиш бўйича шартнома шартларини ҳамда 
ўз ҳуқуқ ва мажбуриятларини тушуна оладиган тарзда тушунтириш беришлари керак. Бунда молиявий саводхонлиги чекланган истеъмолчилар гуруҳлари ҳам ҳисобга олиниши лозим.
3.3.6. Call-марказ орқали тушаётган мурожаатлар камида иш вақти давомида қабул қилинади.
3.3.7. Истеъмолчининг талабига мувофиқ насия савдо ташкилоти ходими истеъмолчига мурожаатларни кўриб чиқиш тартибини тушунтириб бериши лозим.
3.3.8. Насия савдо ташкилоти мурожаат этувчиларнинг мурожаат қилиш ҳуқуқини чеклашга ҳақли эмас ва мурожаатни қабул қилишни 
рад этишга йўл қўйилмайди. Мурожаатларни кўриб чиқиш бепул амалга оширилади.
3.3.9. Мурожаатларни оғзаки, ёзма ёхуд электрон шаклдаги қабул қилиниши учун шароитлар яратиши зарур.
3.3.10. Мурожаатлар келиб тушган кундан эътиборан 15 (ўн беш) кундан кечиктирмай, қўшимча ўрганиш ва (ёки) текшириш, қўшимча ҳужжатларни сўраб олиш талаб этилганда эса бир ойгача бўлган муддатда кўриб чиқилиши керак.
3.3.11. Насия савдо ташкилоти мурожаатларни кўриб чиқишда қуйидагиларга амал қилиши лозим:
- мурожаатлар тўғрисидаги қонунчилик талабларига риоя этиши;
- мурожаатларни тўлиқ, холисона ва ўз вақтида кўриб чиқиши 
ва кўриб чиқиш, натижалари бўйича мурожаат этувчиларга ёзма ёхуд электрон шаклда жавоб (мумкин қадар мурожаат баён этилган тилда) бериши;
- истеъмолчиларнинг ҳуқуқлари ва қонуний манфаатлари бузилишини келтириб чиқарувчи сабаблар ва шароитларни 
ўз ваколатлари доирасида аниқлаши ҳамда қонунчилик талабларига хилоф ҳаракатларни (ҳаракатсизликни) бартараф этиш юзасидан дарҳол чора-тадбирлар кўриши;
- истеъмолчиларнинг бузилган ҳуқуқлари ва қонуний манфаатлари ҳимоя қилинишини ва тикланишини таъминлаш бўйича ўз ваколатлари доирасида чоралар кўриши;
- агар истеъмолчига унинг ҳуқуқлари ва қонуний манфаатлари бузилиши натижасида моддий зарар ёки маънавий зиён етказилган бўлса, қонунчиликда белгиланган тартибда моддий зарарнинг ўрнини қоплаш ёки маънавий зиённи компенсация қилиш чораларини кўриши.
3.3.12. Мижозларга ёзма мурожаат қилиш орқали насия савдо хизматлари бўйича таклиф ва рекламалардан (SMS, электрон почта орқали хатлар, таклиф қўнғироғи) ихтиёрий равишда воз кечиш имконияти тақдим этилади. 
Мазкур хизматлардан ихтиёрий равишда воз кечган мижозлар рўйхати юритилиши лозим.
3.3.13. Насия савдо ташкилотлари истеъмолчиларининг ҳуқуқлари ҳимоя қилиниши қонунчиликка асосан амалга оширилади.
[bookmark: _Toc215160824]3.4. Мижозларнинг қарз юки даражаси ошиб кетишини олдини олиш чоралари
3.4.1. Насия савдо хизматлари фақат 18 ёш ва ундан катта бўлган мижозларга тақдим этилади.
3.4.2. Янги мижозни идентификация қилиш (масофадан ёки жойида амалга оширилишидан қатъий назар) якунлангандан сўнг ушбу мижоздан камида қуйидаги дастлабки маълумотлар олиниши лозим:
- Ф.И.Ш.;
- туғилган сана (кун, ой, йил);
- ЖШШИР рақами;
- телефон рақами;
- яшаш манзили;
- фуқаролиги.
3.4.3. Янги мижоз рўйхатдан ўтказилиб, ушбу мижоздан 
3.4.2-бандда белгиланган дастлабки маълумотлар олингандан сўнг насия савдо ташкилоти томонидан мазкур мижозга исталган вақтда жами 2 000 000 (икки миллион) сўмдан ортиқ бўлмаган миқдорда қарз мажбуриятларини (насия савдо лимити) олишга рухсат берилади.
3.4.4. Агар мижоз ўз насия савдо лимитини 2 000 000 
(икки миллион) сўмдан ошириш истагани билдирса, насия савдо ташкилоти мижознинг тўлов қобилиятини баҳолаш мақсадида унинг қарз юки кўрсаткичини ҳисоблаши керак.
Бунда, қарз юки кўрсаткичи насия савдо ташкилоти томонидан мижозга насия савдо хизмати кўрсатишда мижознинг насия савдо лимити 2 000 000 (икки миллион) сўмдан ошмаганда ҳисобланмаслиги ёки инобатга олинмаслиги мумкин.
3.4.6. Насия савдо ташкилоти томонидан насия савдо хизмати кўрсатишда жисмоний шахснинг қарз юки кўрсаткичи 2026 йил 
1 сентябргача 70 фоиздан, 2027 йил 1 июлгача 60 фоиздан, 2028 йил 
1 апрелгача 50 фоиздан ошмаслиги керак, бундан мазкур Этика кодексининг 3.4.4-банди иккинчи хатбоши мустасно.
3.4.7. Насия савдо ташкилоти томонидан мижознинг муаммоли кредитлари мавжуд бўлганда, унга янги насия савдо хизмати кўрсатилмайди.
3.4.8. Насия савдо хизматлари бўйича асосий қарздан ташқари барча тўловлар, шу жумладан фоизлар, устамалар, воситачилик ҳақлари, неустойка (жарима, пеня) ва жавобгарликнинг бошқа чоралари йиғиндиси йилига қарз миқдорининг ярмидан кўпини ташкил этиши мумкин эмас.
3.4.9. Мижоздан ундирилиши белгиланган тўловлар ва бошқа жарималар ўз вақтида тўланмаса, улар бўйича қўшимча жарималар ҳисобланмайди.
3.4.10. Мижоз исталган вақтда ўз қарздорликларини муддатидан олдин тўлиқ сўндириш ҳуқуқига эга ва бу ҳолатда ҳеч қандай неустойка (жарима, пеня) ундирилмайди.
3.4.11. Агар насия савдо шартномаси бўйича мажбурият кафил томонидан таъминланса, насия савдо ташкилоти кафилнинг тўловга қобилиятлигини баҳолаши лозим.
3.4.12. Агар мижоз молиявий қийинчиликка дуч келса, унинг молиявий енгиллик (масалан, йиғим ва тўловларни қисман ёки тўлиқ кечиш, ёки уларни кечиктириш) тақдим этиш бўйича сўрови кўриб чиқилиб, мижоз билан янги ва ўзаро мақбул тўлов тартиби келишилиши мумкин.
3.4.13. Ёрдам кўрсатиш масаласи кўриб чиқилаётган вақтда янги операцияларни амалга оширишга рухсат этилмайди.
[bookmark: _Toc215160825]3.5. Муддати ўтган тўловларни ундириш бўйича қоидалар
3.5.1. Мижозлар томонидан тўловлар ўз вақтида амалга оширилмаган тақдирда, насия савдо ташкилотлари мижозларга ёзма ва(ёки) электрон алоқа воситаларидан (SMS, push-хабарнома, электрон почта орқали) фойдаланган ҳолда огоҳлантириш юбориши шарт.
3.5.2. Насия савдо ташкилотлари томонидан муддати ўтган қарздорликлар билан ишлаш механизмлари ишлаб чиқилиши лозим.
3.5.3. Насия савдо ташкилоти мижозларнинг сўндирилмаган муддати ўтган қарздорликларини қонунчиликда белгиланган тартибда ундиради.
3.5.4. Насия савдо ташкилоти муддати ўтган қарзларни ундириш жараёнида мижозларга нисбатан таҳдид қилиш, ҳақорат қилиш, жисмоний таъқиб қилиш ва бошқа ноқонуний босим усулларидан фойдаланмайди.
Қарзларни ундириш жараёнидаги барча мулоқотлар насия савдо ташкилоти томонидан ҳужжатлаштириши лозим.
3.5.5. Мижозлар қарз суммаси, ҳисобланиш тартиби, қарз ундириш бўйича масъул ходимнинг алоқа маълумотлари, ундириш чоралари юзасидан шикоят қилиш тартибларини билиш ҳуқуқига эга.

Ҳуқуқий чораларга ўтишдан олдин насия савдо ташкилоти мижозга қарзни ундириш учун қўлланган чоралар бўйича унинг босқичларни кўрсатган ҳолда ёзма ва (ёки) электрон хабарнома юбориши ва алоқа маълумотини тақдим этиши лозим.
3.5.6. Агар мижознинг сўндирилмаган муддати ўтган қарздорлиги мавжудлиги натижасида вақтинча фойдаланиши тўхтатилган насия савдо лимити қуйидаги шартлар бажарилгандан сўнг тикланиши мумкин:
- барча тўловлар ўз вақтида тўланган (қарздорликлар сўндирилган) бўлиши;
- қарз юки кўрсаткичи белгиланган талабдан ошмаслиги.
[bookmark: _Toc215160826]3.6. Кредит бюролари билан кредит ахбороти алмашинувини йўлга қўйиш талаблари
3.6.1. Насия савдо ташкилотлари томонидан реал вақт режимида (ёки кредит бюролари билан шартномада белгиланган муддатларда) кредит бюроларига мижозларининг насия савдо битими ҳолати, берилган таъминот бўйича мажбуриятларнинг бажарилиши ҳақидаги маълумотлари, шунингдек кредит ахбороти субъектининг тўлов қобилиятини, молиявий ҳолатини, тўлов интизомини ва ўзга сифатларини аниқлашга кўмаклашувчи бошқа ахборотларини доимий равишда тақдим этишлари шарт. 
3.6.2. Насия савдо ташкилоти мижознинг қарз юкини ҳисоблаш (насия савдо лимитидан юқори миқдордаги насия савдо хизматини кўрсатишда) мақсадида унинг кредит тарихини кредит бюроларидан олиш учун мижознинг ўзига тегишли кредит ахборотини олишга ва қайта ишлашга розилигини олиши лозим.
3.6.3. Насия савдо ташкилотлари қуйидаги талабларга жавоб берса, кредит ахборотидан фойдаланиш ваколатига эга бўлади:
- Этика кодексига риоя қилаётган;
3.6.4. Кредит бюроларига қарздорлик тўғрисида маълумот узатиш регламентга (техник йўриқномага) мувофиқ амалга оширилиши ва шахсга доир маълумотлар хавфсизлиги бўйича қонунчилик талабларига риоя қилиниши лозим.
[bookmark: _Toc215160827]3.7. Фирибгарлик ҳолатларининг олдини олиш, ахборот хавфсизлиги ва киберхавфсизлик талаблари
3.7.1. Насия савдо ташкилотлари янги мижозни масофадан (онлайн) рўйхатдан ўтказиш жараёнида уларни биометрик усуллар (MyID, OneID) орқали идентификация қилишни жорий этишлари лозим. 
3.7.2. Мижозларни идентификация қилишда олинган дастлабки маълумотлар шахсни тасдиқлаш, зарурий текширувларни (due diligence) амалга ошириш ва кредит ахборотлари алмашинувини йўлга қўйиш учун фойдаланилади.
3.7.3. Насия савдо ташкилотлари мижозларнинг товар ва хизматлар учун тўловларни амалга ошириш учун ажратилган насия савдо лимитларини нақдлаштириш билан шуғулланмаслиги, шунингдек, мазкур фирибгарлик фаолияти билан шуғулланадиган бошқа ташкилотлар ёки шахслар (масалан, мерчантлар ёки насия савдо ташкилотлари) билан ҳамкорлик қилмаслиги лозим.
3.7.4. Насия савдо ташкилотлари ноқонуний фаолиятлар (масалан, гиёҳванд моддалар савдоси, қимор ҳамда қурол-яроғ савдоси) учун насия савдо хизматларини кўрсатмаслик чораларини кўриши лозим. 
3.7.5. Ассоциация(лар) марказлаштирилган ҳолда инсофсиз насия савдо бозори иштирокчилари (мерчантлар, воситачилар) реестрини юритади, унда фирибгарлик ҳолатлари (лимитларни нақдлаштириш, ҳужжатларни сохталаштириш, фрод ва бошқалар) қайд этилади.
3.7.6. Насия савдо ташкилоти ўзининг ахборот тизими фойдаланувчилари томонидан фирибгарлик ҳолатлари юзага келишини олдини олиш бўйича ташкилий ва техник чораларни белгилаш ҳамда уларни назорат қилишга мажбурдир. 
3.7.7. Насия савдо ташкилоти ахборот активларида ахборот хавфсизлиги ва киберхавфсизликни таъминлаш, шунингдек тизимнинг вақтинча тўхташи, маълумотларининг ноқонуний ўзгариши, ташкилот ёки унинг мижозига зарар етказиш ҳолатларини олдини олиш ва бартараф этиш бўйича масъул ҳисобланади. 
3.7.8. Насия савдо ташкилоти ахборот хавфсизлиги бўйича ички сиёсатга ва ахборот хавфсизлиги ва киберхавфсизлик талабларига мувофиқлиги бўйича халқаро сертификатларига эга бўлиши шарт.
3.7.9. Насия савдо ташкилоти ахборот хавфсизлиги ва киберхавфсизликни таъминлаш бўйича хизмат ташкил этиши ёки масъул ходим тайинлаши лозим. Ушбу хизмат барча ахборот активларини ҳимоя қилиш, рухсатсиз киришларни олдини олиш ва инцидентлар оқибатларини бартараф этиш учун жавобгар ҳисобланади.
3.7.10. Насия савдо ташкилоти ахборот хавфсизлиги ва киберхавфсизликни таъминлашда фойдаланиладиган дастурий-техник воситалар ахборот хавфсизлиги ва киберхавфсизлик талабларига мувофиқ лицензияланган ва сертификатланган бўлиши лозим.
3.7.11. Насия савдо ташкилоти барча шахсий маълумотлар базалари мажбурий равишда Ўзбекистон ҳудудидаги маълумотларни қайта ишлаш ва сақлаш марказларида сақланиши ва қайта ишланиши лозим.
3.7.12. Насия савдо ташкилоти ахборот хавфсизлигини самарали таъминлаш мақсадида техник ҳимоя воситаларининг етуклик даражасини (maturity) хавф-хатарлар таҳлилига асосан белгилаши, уларни замонавий талаблар билан мослаштириб бориши ва зарурат туғилганда янгилаб туриши лозим.

[bookmark: _Toc215160828][bookmark: _Hlk209788386]4. Якунловчи қоидалар
4.1. Этика кодекси Ўзбекистон Республикасининг амалдаги қонунчилик ҳужжатларини бекор қилмайди ва уларга нисбатан устувор ҳисобланмайди.
4.2. Этика кодекси қоидалари билан Ўзбекистон Республикасининг қонунчилик ҳужжатлари ўртасида тафовут ёки зиддият юзага келган ҳолларда, Ўзбекистон Республикасининг қонунчилик ҳужжатлари устувор ҳисобланади ва мажбурий тартибда қўлланилади.
4.3. Этика кодекси талаблари насия савдо бозорида юзага келган ички ва ташқи омиллардан келиб чиққан ҳолда бозор иштирокчилари таклифлари асосида ҳар йилда камида бир марта қайта кўриб чиқилиши мумкин.




[bookmark: _Toc215160829]Қўшимча ҳужжатлар ва келишув механизмлари:
I. Насия бозорида инсофсиз иштирокчилар ягона реестри (кейинги ўринларда — Реестр) — бу Финтех Ассоциациясининг расмий ахборот ресурси бўлиб, у молиявий хизматлар бозорида адолатли 
хулқ-атвор меъёрларини, жумладан ушбу Ахлоқ кодекси қоидаларини бузган ташкилотлар тўғрисидаги маълумотларни қайд этиш ва оммавий равишда эълон қилиш учун мўлжалланган.
Реестр юритишнинг мақсадлари қуйидагилардан иборат:
- насия бозорида шаффофлик ва ишончни ошириш;
- истеъмолчилар, ҳамкорлар ва Ассоциация аъзоларининг ҳуқуқларини ҳимоя қилиш;
- адолатсиз амалиёт ва мижозлар билан манипуляция ҳолатларини олдини олиш;
- финтех соҳасида шаффоф бизнес юритиш маданиятини шакллантириш.
Реестрга қуйидаги ҳолатларда ташкилотлар киритилади:
- Этика кодекси қоидаларини бузганлик;
- истеъмолчиларни чалғитганлик ёки нотўғри маълумот берганлик;
- шартнома ёки молиявий мажбуриятларни бажармаганлик;
- нотўғри ёки ҳақиқатга мос келмайдиган маълумотларни тарқатиш;
- адолатли рақобат тамойилларига зид фаолият юритиш.
Реестрга киритиш ёки ундан чиқариш тўғрисидаги қарор Финтех Ассоциацияси томонидан қуйидаги асосларда қабул қилинади:
- фуқаролар, юридик шахслар ёки ҳамкорлар мурожаатлари;
- мустақил текширув натижалари;
- Финтех Ассоциациясининг Ахлоқ комиссияси хулосаси.
Реестрга киритилган иштирокчилар ҳақидаги маълумотлар Ассоциациянинг расмий веб-сайтида қуйидагича эълон қилинади:
- ташкилотнинг тўлиқ номи;
- киритилган сана ва асос;
- мақомнинг амал қилиш муддати.
Реестрга киритилган ташкилот қуйидаги ҳуқуқлардан маҳрум этилади:
[bookmark: _Hlk212657294]- Финтех Ассоциациясининг ишонч белгисини қўллаш ҳуқуқи;
- Ассоциация дастурлари ва тадбирларида иштирок этиш ҳуқуқи — қонунбузарликлар бартараф этилгунга қадар ва қайта текширув орқали виждонлилик (инсофлилик) тасдиқлангунича.
II. Ишонч белгисини бериш жараёни
Финтех Ассоциациясининг ишонч белгиси — бу ташкилотнинг ушбу Этика кодексида белгиланган шаффофлик, масъулият ва ахлоққа асосланган фаолият стандартларига мослигини тасдиқловчи белгидир.
Ишонч белгиси насия хизматларини кўрсатувчи ташкилотларга уларнинг адолатлилик, истеъмолчилар ҳуқуқларини ҳимоя қилиш ва ҳамкорлар билан очиқ ҳамкорлик тамойилларига риоя этиши асосида берилади.
Ишонч белгиси бериш жараёни қуйидаги босқичларни ўз ичига олади:
1. Финтех Ассоциацияси аъзоси бўлган ташкилот томонидан ариза топшириш;
2. Этика кодекси талабларига риоя этиш мажбуриятини оммавий тасдиқлаш;
3. Кодекс талабларига мувофиқликни мустақил экспертлар томонидан баҳолаш;
4. Натижаларни кўриб чиқиш ва қарор қабул қилиш — Финтех Ассоциацияси Ахлоқ комиссияси томонидан;
5. Ишонч белгиси бериш ва ташкилотни ишонч белгисига эга ташкилотлар расмий рўйхатига киритиш.
Ишонч белгиси амал қилиш муддати — 12 ой.
Такрорий тасдиқлаш ҳар йили мустақил баҳолаш ҳисоботи асосида амалга оширилади.
Финтех Ассоциацияси қуйидаги ҳолатларда ишонч белгисидан фойдаланиш ҳуқуқини тўхтатиш, бекор қилиш ёки узайтирмаслик ҳуқуқига эга:
- Этика кодекси қоидаларини бузиш ҳолати аниқланганда;
- мижозлар ёки ҳамкорлардан асосли шикоятлар келиб тушганда;
- ташкилот насия бозорида адолатсиз иштирокчилар ягона реестрига киритилган тақдирда.
Ишонч белгиси амал қилувчи ташкилотлар тўғрисидаги маълумотлар Ўзбекистон Финтех Ассоциациясининг расмий 
веб-сайтида очиқ тарзда эълон қилинади.

